
e diela e katërtë e Kreshmëve, 14 mars 2021 
 

Lexim prej Librit të dytë të Kronikave 
 

Në ato ditë të gjithë krerët e priftërinjve si dhe populli mbarë i shumuan 

pabesnikëritë e veta duke i ndjekur fëlliqësitë e paganëve e duke e dhunuar 

Shtëpinë e Zotit që vetë Zoti e kishte shuguruar në Jerusalem. E pra, Zoti, Hyji i 

etërve të tyre ua dërgonte me kujdes ditë për ditë lajmëtarët e vet për t’i qortuar, 

sepse i dhimbsej populli i vet dhe banesa e vet. Por ata i përqeshnin lajmëtarët e 

Hyjit, i bënin asgjë fjalët e tija dhe i vinin në lojë profetët deri që mbërriti në kulm 

hidhërimi i Zotit kundër popullit të tij e më s’kishte shërim. Atëherë armiqtë e 

dogjën Shtëpinë e Hyjit, e rrënuan murin e Jerusalemit, i dogjën të gjitha pallatet, 

rrënuan gjithçka ishte me vlerë. 

Mbreti i treti në Babiloni ata që i shpëtuan shpatës dhe u bënë skllevër të mbretit 

e të bijve të tij deri që u vendos mbretëria persiane, për t’u plotësuar fjala që Zoti 

e tha me gojën e Jeremisë: “Deri që toka të mos i zhdetyrojë të shtunat e veta, do 

të pushojë për tërë kohën djerr, deri që të mbushen shtatëdhjetë vjet.” Në vitin e 

parë të Kirit, mbretit të Persisë, për të shkuar në vend fjala e Zotit, që e kishte 

thënë me gojën e Jeremisë, Zoti e zgjoi shpirtin e Kirit, mbretit të Persisë, i cili 

shpalli – madje edhe me shkrim – në mbarë mbretërinë e vet: “Kështu urdhëron 

Kiri, mbreti i Persisë: Zoti, Hyji i qiellit, m’i dhuroi të gjitha mbretëritë e dheut 

dhe Ai më urdhëroi t’ia ndërtoj Shtëpinë në Jerusalem, që është në Judë.” 

 

Psalmi 137 

Kujtimi në ty, o Zot, është gëzimi ynë 
 

† Mbi lumenj të Babilonit, 

atje rrinim e lotonim, 

duke sjellë në mend Sionin. 

Në shelgje, në mes të tij, 

harpat tona në gem i varëm. 

† Shi atje shpërngulësit tanë 

t’u këndojmë prej nesh kërkuan, 

të gëzohemi shtypësit urdhëronin: 

“Na i këndoni këngët e Sionit!” 

† Po si mund t’i këndojmë 

këngët e Zotit në dhe të huaj? 

Oh, m’u thaftë-o krahu mua, 

Jerusalem për në të harrofsha. 

 
Lexim prej Letrës së Shën Palit apostull drejtuar Efesianëve 

 

Vëllezër, Hyji, i pasur me mëshirë, në saje të dashurisë së madhe, me të cilën na deshi, ne që ishim të vdekur për shkak të fajeve, 

na ngjalli bashkë me Krishtin – ju jeni të shëlbuar me hir – dhe, bashkë me të, na ngjalli dhe na vendosi në qiell në Krishtin 

Jezus: që me mirësinë e tij ndaj neve në Jezu Krishtin ta tregojë në shekujt e ardhshëm pasurinë e patregueshme të veten. Sepse 

me hir, në saje të fesë, jeni shëlbuar! Dhe kjo s’vjen prej jush, por është dhuratë e Hyjit! E jo me anë të veprave, që ndokush të 

Shërbimet ndaj komunitetit dhe informata 

 

● Orari i zyrës: çdo të premte: 10.00am–

4.00pm.  

● Jashtë këtij orari mund të lini porosi ose  

të dërgoni një email. 

● Për pagëzime dhe kunorëzime 

kontaktojeni vetë meshtarin para se të 

vendosni datën. 

● Kungimi i parë dhe krezmimi – ju lutemi 

të lajmëroheni sa më parë te prifti. 

● Lëmosha dhe donacionet e ndryshme:  

● Kanë pague hakun e Kishës:  

● Kanë dhurue për Fondin e ndërtimit dhe 

renovimit 

● Sikurse është edhe vetë rekomandimi i 

Kardinalit Collins, ju ofrojmë mundesinë të 

kontriboni online nëpërmjet 'Donate Now". 

Kjo iniciative është e drejtuar pilërisht nga 

Arqipeshkvia e Torontos, dhe është një 

mënyrë e thjeshtë dhe e sigurt për të 

kontribuar direkt me llogarine e Kishës 

tone. Ju lutemi te klikoni ne linkun me 

poshte: https://community.archtoronto.org/s

slpage.aspx?pid=416 

Nëpermjet faqes se mësiperme, ju mund të 

dhuroni lëmoshen e javës, hakun e Kishës, 

apo edhe te kontriboni për building fund.  

Përvec shumës, ju lutemi të perzgjedhni St. 

Mother Teresa Mission Toronto, si dhe 

tipin (emrin) e donacionit. 

 

mailto:albmission@live.ca

mos lavdërohet. Jemi vepër e tij, të krijuar në Krishtin Jezus për 

vepra të mira, që Hyji i përgatiti qysh më para që të jetojmë në to.  

 

† Leximi i Ungjillit shenjt sipas Gjonit (3, 14-21) 

 
Në atë kohë Jezusi i tha Nikodemit: “Sikurse Moisiu e lartësoi 

gjarprin në shkreti, po ashtu duhet të lartësohet edhe Biri i 

njeriut, që kushdo të besojë në të ta ketë jetën e pasosur. 

Vërtet, Hyji aq fort e deshi botën, sa që e dha një të vetmin 

Birin e vet, kështu që, secili që beson në të, të mos birret, por 

ta ketë jetën e pasosur. Në të vërtetë Hyji nuk e dërgoi Birin 

që ta dënojë botën, por që bota të shpëtojë nëpër të. Kush 

beson në të nuk dënohet, ndërsa kush nuk beson, ai është 

dënuar që tani, pse nuk besoi në Emrin e Njëlindurit, Birit të 

Hyjit. E gjykimi është ky: Drita erdhi në botë, por njerëzit më 

tepër deshën terrin se dritën, sepse veprat i kishin të këqija. 

Vërtet, kushdo që bën të keqen, e urren dritën dhe nuk del në 

dritë që të mos i zbulohen veprat e tija, kurse ai që e vë në 

zbatim të vërtetën, ai del në dritë që të dalë ballafaqe se veprat 

e tija u bënë siç thotë Hyji.” 
 
Është ditë gëzimi e diela e katërt e Kreshmëve, sepse populli i Zotit i afrohet 

kremtimit të Pashkëve dhe nuk mund të mos këndojë harenë, që shijohet në 

takimin me Krishtin e Ngjallur.  Leximet biblike vënë theksin mbi Pashkët 

tashmë të afërta e na ftojnë të gëzohemi. Izraeli do të kthehet nga mërgimi. 

Dialogu ndërmjet Jezusit e Nikodemit na ndihmon të kuptojmë se në Jezusin e 

lartuar, do të thotë të dënuar me vdekje, mbi kryq, plotësohen profecitë dhe 

shfaqet dashuria e pakufishme e Zotit për njerëzimin. 

Dashuria e Hyjit është falas e pa kufi dhe nuk duhet ta harrojmë kurrë se Zoti 

është pambarimisht i pasur me mëshirë. Në qendër të fragmentit të Ungjillit 

të kësaj së diele nga Gjoni ( Gjn 3,14-21), kemi fjalët e Jezusit drejtuar 

Nikodemit: “Hyji aq fort e deshi botën, sa dha një të vetmin Birin e vet”(Gjn 

3,16). Duke i dëgjuar këto fjalë, i sjellim sytë e zemrës kah Krishti i kryqëzuar 

e ndjejmë brenda nesh se Hyji na do, na do vërtet, e na do shumë, tepër 

shumë! E ja shprehja më e thjeshtë, që e përmbledh mbarë Ungjillin, gjithë 

fenë, tërë teologjinë: “Hyji na do me dashuri pa kurrfarë interesi e pa kurrfarë 

kufiri”. Këtë dashuri, Hyji e dëshmon sidomos në krijim. Dashuri falas, që 

duket në gjithë historinë e shëlbimit. Zoti e zgjedh popullin e vet, jo pse e 

meriton, e i thotë: “Të zgjodha pikërisht sepse je më i vogli ndërmjet gjithë 

popujve”. E kur erdhi “përmbushja e kohës” pavarësisht se njerëzit e thyen 

shumë herë besën e dhënë, Hyji, në vend që t’i braktiste, krijoi me ta një lidhje 

të re, në gjakun e Jezusit, lidhjen e besës së re e të amshuar, besëlidhjen që 

askush nuk do të mundet më ta këpusë. Kryqi i Krishtit, është prova më e 

lartë e dashurisë së Hyjit për ne. Jezusi na deshi “deri në fund të fundit” (Gjn 

13,1), domethënë jo vetëm deri në çastin e fundit të jetës së tij tokësore, por 

edhe e sidomos, deri në cakun e fundit të dashurisë. Nëse në krijim na dha 

provën e dashurisë së Tij të pamasë, duke na dhuruar jetën, në mundimet dhe 

në vdekjen e të Birit Jezus na dha provën e provave: erdhi të vuante e të 

vdiste për ne. E këtë, për dashuri, kaq e madhe është mëshira e Hyjit! Sepse 

na do, Ai na fal. Me mëshirën e tij Hyji fal të gjithë, fal gjithçka, fal gjithnjë 
(RadioVatikani). 

 

 
 

Imformime dhe falënderim: Të dashtun vëllazën dhe motra, objekti që morëm për ta 

renovue dhe për ta përdorë për 10 vjet falas, pothuaj se ka përfundue në tanësi. Tashma dhe kemi fillue 

ta përdorim nënkulmin e objektit për banim. Kanë mbetun teksa disa gjanë të imta deri në kryerjen e 

plotë. Falënderoj të gjitha ata që ndihmuam me punë fizike dhe donacione, përkrahje dhe nxitje. Zoti Ju 

shpërbleftë me të mira dhe hiri!     
                                                                                             Me respkt: Don Prendi                                                                                                            

† 14 mars 2021 – Mesha pa popull në 

kishë në mënyrë virtuale në orën 11.15am. 

Pas Meshës mundësia për rrëfim.1 
 

Kalendari javor 

i shenjtërve dhe festave 
 

† 

 
H  Shën Luiza 
M Shën Hilari dhe Taciani 
Mr Shën Patriku 

E Shën Cirili i Jerusalemit 
P Shën Jozefi 
Sh Shën Niketa i Apollonisë, ip. 
 

 

Meditim 
Kreshmët – kohë e faljes dhe pajtimit 

 
Në Vuajtjet e tij Jezusi na mësoi si të falim 
për shkak të dashurisë, si të harrojmë për 
shkak të përulësisë. Ndaj, në fillim të 
Vuajtjeve të Krishtit le t’i hetojmë plotësisht 
zemrat tona dhe të shohim nëse ka ndonjë 
lëndim të pafalur ose ndonjë hidhërim të 
paharruar. 
Le të themi shpesh gjatë ditës: “M’i laj 
mëkatet dhe më pastro nga gjithë paudhësia 
ime”. Sa shumë duhet t’i dhembë Jezusit, që 
banon në zemrën tonë, ky hidhërim, ky 
lëndim, kjo ndjenjë hakmarrëse prej xhelozie 
e krenarie! Fëmijët e mi, le të jemi të çiltër 
dhe të kërkojmë falje. A është dashuria ime 
për anëtarët e tjerë të bashkësisë aq e madhe, 
aq reale sa fal, jo për shkak të detyrimit, por 
për shkak të dashurisë? 

 
 

  
 

(Nga thesari shpirtëror i Nënë Terezës) 
 

 
 

Kremtimet liturgjike dhe kalendari 


